
TIGRINYA 

2023-08-28 

ብDr. Horton ዚውሃብ ሰሙናዊ መልእኽቲ ስድራቤት 
 

ብሉጽ Maya Angelou፡ በዚ ኣበሃህላ'ዚ ይፍለጥ፥ “ኣበይ ከምዝነበርካ ክሳዕ ዘይፈለጥካ፡ ናበይ ትኸይድ ከምዘሎኻ 

ብሓቂ ክትፈልጥ ኣይትኽእልን ኢኻ።” እዚ ሓያል ቃላት'ዚ፥ ዕብየት ንኺመጽእ፡ ብዛዕባ'ቲ ዘለኻዮ ቦታን ናብኡ ድማ 

ብኸመይ ከምዝበጻሕካን ግሉጽ ገምጋም ክትገብር ከምዘድልየካ ዘዘኻኽረና እዩ። 
 

እዚ ንብሉጽነት ለውጢ ምግባር  ዚብል ተበግሶና እናቐጸለ እንከሎ፡ ብዛዕባ'ቲ ዘሎናዮ ደረጃ፡ ብኸመይ ናብዚ ደረጃ 

ከምዝበጻሕናን ነቲ ዝስዕብ ጒዕዞና ድማ ብኸመይ ዚበለጸ ንገብሮን ንኽንርዳእ ቀጻሊ ኣተኲሮ ንገብር ኣሎና። 

ንተማሃሮና ዚኸውን ብሩህ መጻኢ ንኽንፈጥር ዜኽእለና ዚሓሸ ዕጥቂ ብኸመይ ንዓጥቕ ዚብል እዩ። እቲ ዘየጠራጥር 

ዕላማና፥ ኣካዳምያዊ፡ ማሕበራዊ፡ ስነልቦናውን ኣካላውን ዕብየት ንኺህሉ ደገፍ ብምግባር፡ ንትምህርታዊ ተሞክሮ 

ነፍስወከፍ ተማሃራይ ናብ ዚለዓለ ደረጃ ምብጻሕ እዩ። 
 

ኣብ ዝሓለፈ ሰሙን ዝተጸንባረቐ ጒዳይ፥  ኣባላት ቦርድ ትምህርቲ (Board of Education)፡ ንኲለንትንኣዊ 

ርድኢትን ምትሕባባርን ኣብ ምጥንኻር ዝዓለመ ናይ ክልተ መዓልታት ናይ ጽምዋ መደባት (ሪትሪት) ኣካዪዶም። 

እዚ ናይ ጽምዋ መደባት፡ ኣብ ኣገዳሲ መዳያት ጒዕዞና ኣመልኪትና ክፉት ዝርርብ ንኸነካይድን እዋናዊ ሓሳባት 

ንኽንለዋወጥን መድረኽ ፈጢሩልና። ከም ኣጠቓላሊ ርእሰ-ውጥን (Comprehensive Master Plan)፡ 

ፕሮጀክትታት E-SPLOST፡ ፋይናንሳዊ ቊጽጽር፡ ከም ዋና-ኣማሓዳሪት ንዘካየድክዎ ናይ ፈለማ 30 መዓልታት 

ስራሕ ምግምጋምን ካልእ ተወሳኺ ነገራትን ዝኣመሰለ ኣርእስታት ርኢና። 
 

ንመሳለጥያታትን ኦፐሬሽናትን ኣውራጃና ምምሕያሽ ምስ ዚብል ሓበራዊ ሸቶና ዚሰማማዕ ንኺኸውን፡ ኣብ 

ኣጠቓላሊ ርእሰ-ውጥን ከምኡውን ፕሮጀክትታት E-SPLOST ማእከሉ ከምዚኸውን ተገይሩ። ነቲ ኣብ ገለ 

ኣብያተ-ትምህርቲ ዘሎ ጸገማት ብዝሒ ተማሃሮን ዘይግቡእ ኣጠቓቕማ መሳለጥያታትን ኣብ ምፍታሕ ፍሉይ 

ኣተኲሩ ብምግባር፡ ንድሌታት ጠቕላላ ተማሃሮና ብዝበለጸ ኬገልግል ኣብ ዚኽእል ስትራተጂታት ተዘራሪብና። 
 

ከም ሓላፍነታዊ ኣመሓዳሪ መንግስታዊ ሓገዛት መጠን፡ ንዘሎና ፋይናንሳዊ ጒዳያት ብጥንቃቐ ንግምግም ኢና።  

እቲ ምስ ክፍሊ ኦዲት ጆርጅያ (Georgia Department of Audits) ከምኡውን ወኪላቱ ዚግበር ቀጻሊ፡ 

ተኣማንን ምትሕብባር፡ ምትሕግጋዝን ሕጊ ምኽባርን ዚብል ጠለባት፡ ኣብቲ ጽኑዕ ዚኾነ ፋይናንሳዊ 

ንጥፈታት/ልምድታት ክሳዕ ክንደይ ተወፋይነት ከምዘሎና ዜንጸባርቕ እዩ። 
 

ከም ዋና-ኣማሓዳሪት ንዝሰራሕክዎ ናይ ፈለማ 30 መዓልታት ኣብ ዝግምግመሉ ዘለኹ እዋን፡ በቲ ተማሃሮና፡ 

ሰራሕተኛታት፡ ስድራቤታትን መሻርኽቲ ኮምን ዚገብርዎ ዘይጸዓድ ተወፋይነት ብቐጻሊ ይተባባዕ እየ። እዚ ኣብ 

ቀረባ እዋን ንSnapfinger Elementary፡ Columbia Middle ከምኡውን Towers High ዝተዋህበ ምስክር-

ወረቐት H-PRIDE፡ ንተልእኾና ናብ ዝለዓለ ደረጃ ኣብ ዜወንጭፍ ቀንዲ ክብርታት ንእንገብሮ ሓበራዊ ጻዕርታት 

ዘማእትእ ምስክር እዩ። 
 

ብዛዕባ'ቲ ዘሎና ናይ ጽምዋ መደባት (ሪትሪት) ዚምልከት ኣጠቓላሊ መረዳእታ ዝያዳ ሓበሬታ ንኽትረኽቡ፡ ኣብዚ 

ብምጥዋቕ ንምሉእ ኣጀንዳ ንኽትፍትሹ ንዕድመኩም። እዚ ጽሑፋት'ዚ፡ ብዛዕባ'ቲ እነካይዶ ዝርርባትን እነቕርቦ 

መደባትን ዚምልከት ዓሚቚ ሓበሬታ ኪህበኩም እዩ። 
 

ነዚ ናይ ሓባር ጒዕዞ ብቐጻሊ ኣብ እንጒዓዘሉ ዘሎና እዋን፡ እቲ ዘሎና ሓበራዊ ተወፋይነት ንዕብየትና ደፋኢ ምዃኑ 

ዘክሩ። እቲ እትህብዎ ቀጻልን ዘይልወጥን ደገፍ፡ ንተማሃሮና፡ ኮምን ነፍስወከፍናን ዚኸውን ብሩህ መጻኢ 

ንኽንፈጥር ሓይሊ ይኾነና እዩ። 

https://www.dekalbschoolsga.org/e-splost/
https://www.snapfingeres.dekalb.k12.ga.us/
https://www.columbiams.dekalb.k12.ga.us/
https://www.towershs.dekalb.k12.ga.us/
https://dekalbschoolsga.blob.core.windows.net/wpcontent/2023/07/h-pride-values-1.pdf
https://dekalbschoolsga.blob.core.windows.net/wpcontent/2023/07/h-pride-values-1.pdf
https://simbli.eboardsolutions.com/SB_Meetings/ViewMeeting.aspx?S=4054&MID=112048

